
1978 жылы сәуір айында 
Ауғанстанда төңкеріс 
болып, 1979 жылы кеңес 
әскерлерінің шектеулі 
контингенті Ауғанстанға 
кірген болатын. Оған 22 
мың қазақстандық қатысты. 
Қасіретті соғыс 10 жылға 
созылды. Сұрапыл соғыста 
күндер мен айларды 
санап, Отанына, отбасына 
жеңіспен қайтып оралуды, 
қаншама жауынгерлер 
армандады десеңші! 

1989 жылдың 15 ақпаны 
күні Кеңестер Одағының 
әскері ауған жерінен 
шығарылды. Бұл біздің еліміз 
үшін қуанышты да мерекелі 
күн болып саналады. 15 
ақпан күні дәстүрге сай 
естелік күні ретінде барлық 
Ауғанстан соғысының 
ардагерлері жиналады. 
Биыл, Ауғанстаннан кеңес 
әскерлерінің шығарылғанына 
30 жыл толды. 

Осыған орай, Қазақстан 
Республикасы ІІМ Шырақбек 
Қабылбаев атындағы Қостанай 
академиясында Ауғанстан 
соғысының ардагерлеріне 
құрмет көрсетілді. Ағымдағы 
жылдың 14 ақпанында 
Академияның акт залында 
курсанттар Ауғанстан 
соғысының ардагерлері 

Вячеслав Алексеевич 
Пряхинмен және Максим 
Николаевич Кунгускинмен 
кездесті. Аталған іс-
шара ағаларымыздың 
ерлігін  болашақ  ұрпаққа 
үлгі ету, адамгершілікке, 
Отансүйгіштікке, ерлікке, 
үлкенді сыйлау, кішіге қамқор 
болу, патриоттық рухқа 
тәрбиелеуді қалыптастыру, 
сонымен қатар Ауғанстан 
соғысының тарихымен 
таныстыру болып табылады. 

Академия бастығы 
полиция генерал-майоры 
Мирлан Қызылов Ауғанстан 
соғысының ардагерлерін 
ерекше күнмен құттықтады. 

Іс-шара барысында 
Ауғанстан соғысының 
ардагерлері Вячеслав 

Алексеевич Пряхин мен 
Максим Николаевич Кунгускин 
өздерінің естеліктерімен 
бөлісті. Курсанттар 
ардагерлерімізге Ауғанстан 
соғысына арналған деректі 
фильм көрсетіп, гитарада 
өлең айтып, ән шырқады.  
Сонымен қатар әртүрлі 
сұрақтар қойды. 

Вячеслав Пряхиннің 
айтуынша: «Ауғанстан 
соғысындағы әр күн қауіп-
қатерге толы болды, көзбен 
көрген жағдайларды сөзбен 
айтып жеткізуге болмайды. 
Соғыста қару асынып жүріп, 
бір-бірімізге бауыр болып  
кеттік. Бүгін, еліміздің түкпір-
түкпірінде ауғандық жауынгер 
- жолдастарымыз ерен еңбек 
етіп, қоғамдық жұмыстарға 

белсене қатысып,  болашақ 
ұрпаққа үлгі болып жүр», - деп 
сөзін тәмамдады. 

Ауғанстан соғысының 
ардагерлері курсанттарға 
білімдеріңді одан әрі 
шыңдап, ішкі істер органы 
қызметінде заңдылықты 
бұлжытпай орындап, өз 
мамандықтарыңның кәсіби 
маманы болып, Отанына 
шексіз берілген, патриоттық 
рухы жоғары, қайсар жауынгер 
ағаларыңның ерліктерін үлгі 
етіңдер, еліміздің өркендеп 
дамуына өз үлестеріңді 
қосыңдар деген тілектерін 
білдірді.

Іс-шара соңында, 
Академия бастығы полиция 
генерал-майоры Мирлан 
Қызылов Ауғанстан 
соғысының ардагерлеріне, 
ерліктеріңіз, қаһарман 
батырлықтарыңыз кейінгі 
ұрпаққа үлгі. Сіздерді 
қадірлеп-құрметтеу – біздің 
борышымыз. Сіздерге үлкен 
рахмет!, деп алғысын білдірді. 
Ардагерлерімізге сыйлық 
тарту етіліп, естелікке суретке 
түсті.

О. УАҚПАЕВА,
ҚР ІІМ Ш.Қабылбаев 

атындағы Қостанай 
академиясының

Баспасөз хатшысы

«Жасөспірім - Заң - 
Қауіпсіздік» акциясы

Ағымдағы жылғы  11 – 15 ақпан 
аралығында теміржол және әуе көлігі 
объектілерінде «Жасөспірім – Заң - 
Қауіпсіздік» атты кең көлемді акция 
өткізілді.

Акцияның мақсаты – кәмелетке 
толмағандардың арасындағы құқық 
бұзушылықтардың профилактикасы, 
сондай-ақ олардың құқықтық сауаттылығын 
арттыру.

Мысалы, темір жол көлігі объектілерінде 
балалар жарақатын алдын алу мақсатында, 
Қостанай станциясындағы ЖПб КТІжТ-ның 
учаскелік полиция инспекторы полиция 
лейтенанты Ж.Е. Аймағамбетов «Қостанай 
қаласы әкімдігі білім бөлімінің № 115 орта 
мектебі» ММ-нің 6-8 сынып оқушыларына 
«Бопсалаушылық, алдын алу шаралары» 
тақырыбында дәріс өткізді.

Сондай-ақ, «Жасөспірім- Заң - 
Қауіпсіздік»  акциясы шеңберінде «Қостанай 
гуманитарлық колледжі» мекемесінің заң 
тәртіптерінің оқытушысы                 Г.С. 
Саидовамен бірге «Теміржол аса қауіпті 
аймақ» тақырыбында «Құқықтану» 
мамандығының 3-ші курс студенттеріне 
дәріс оқыды.

Дәріс барысында қатысушыларға 
Қылмыстық, Қылмыстық-процестік және 
Әкімшілік кодекстердің нормалары, теміржол 
және өрт қауіпсіздігі түсіндірілді.

Қостанай ст. ЖПб
Мемлекеттік тіл және ақпарат тобы

Арнайы құралдар 
орнатылуда

Қостанайда өрт пен көмірқышқыл 
газының шығуын анықтау құралдары 
орнатылып жатыр, деп хабарлайды 
ҚазАқпарат облыстық ТЖД баспасөз 
қызметіне сілтеме жасап.

Қазіргі уақытта облыстың барлық 
қаласы мен ауданында өрт қауіпсіздігін 
бақылау бойынша тұрғындармен 
кездесулер өткізілуде. Мамандардың 
айтуынша, жадынамалар мен ақпараттық 
парақшаларды тарату да өрт қауіпсіздігін 
сақтауға септігін тигізеді. Бұған қоса 
көпбалалы, аз қамтылған отбасылар, 
халықтың әлеуметтік осал топтары 
тұратын тұрғын үйлерде көмірқышқыл газы 
құрылғылары орнатылуда. Облыстық ТЖД 
бөлім бастығы Әбіл Оразовтың айтуынша, 
қазір осындай 200 дабыл белгісі қойылды. 
Оның 60-ы - Қостанай қаласында. 

Департамент қызметкерлері жүргізген 
рейд шаралары барысында тұрғындардың 
жылыту пештеріне салғырт қарайтындығы 
байқалды. Атап айтқанда, жеке үйлердің 
ішіндегі электр сымдары жаңармаған. 
Сонымен қатар, пештің алдында қаңылтыр 
қалақшалары болуы керек. 

«Үй-жайларды жылыту үшін электр 
жылыту құралдары пайдаланылады. Соның 
ішінде қолдан жасалған пештер үнемі 
қауіпсіз емес. Сымдардың оқшауламасы 
тұтануы әбден мүмкін. Сондықтан электр 
жылытқышты пайдалану кезінде барынша 
сақ болу керек. Арнайы зауыттардан шыққан 
пештерді қолдану ұсынылады. Үйден шығар 
кезде оларды сөндіріп отырған дұрыс»,- деп 
ескертеді мамандар.

Ауғанстан соғысының ардагерлеріне құрмет көрсетілді 

ҚР ІІМ Ш.Қабылбаев 
атындағы Қостанай 
академиясында курсанттарға 
ықпалды тәлім-тәрбие беру 
мақсатында тәжірибелі 
мамандармен түрлі кездесулер 
ұйымдастырылып тұрады.

Мәселен, 2019 жылғы 14 
ақпанда кураторлық сабақ 
барысында  Біліктілікті 
арттыру және қайта даярлау 
институтының тыңдаушысы - 
Қазақстан Республикасы Ішкі істер 
министрлігінің Қылмыстық-атқару 
жүйесі комитеті Режим, қадағалау 
және күзет басқармасының ІІО 
бойынша аға жедел уәкілі, әділет 
майоры Данияр Галимжанович 
Хакимовпен күндізгі оқыту факультетінің 
111 және 202-оқу топтарымен кездесу 
ұйымдастырылды.

Кездесу барысында ҚАЖ 
қызметкерлерінің алдында қойылатын 

міндеттері туралы, жеке құраммен 
күнделікті және төтенше жағдайларда 
өз қызметтік міндеттерін орындау 
кезіндегі қызметтік тәртіп пен заңдылық 
талаптарын сақтау туралы әңгіме 
жүргізілді. ҚАЖ қызметкерлерінің 

қызметі тығыз,  өмірге қауіпті 
жағдайларда өтеді. Осындай 
жағдайлар кәсіби міндеттерді 
шешуде үлкен қиындықтар 
тудырады, әрекет тиімділігіне 
әсер етеді, қызметкерлерден 
психологиялық тұрақтылықты, 
ерекше дайындықты, төтенше 
жағдайларда дұрыс әрекет ете 
білуді талап ететіні айтылды. 

Курсанттар тәжірибесі 
мол біліктілікті арттыру 
курстарының тыңдаушысына 
өз қызықтырған сұрақтарын 
қойып, толық жауап алды. 
Кездесу өз мақсатына жетті. 

В. КАСЕНОВА,
ҚР ІІМ 

Ш.Қабылбаев атындағы 
Қостанай академиясының 

202- оқу тобының кураторы 
полиция капитаны 

ҚР ІІМ ҚАЖК  қызметкерімен кездесу өтті

2019 жылғы 08 
ақпанда Қостанай 
станциясындағы ЖПб-
де «Қостанай облысында 
сыбайлас жемқорлыққа 
қарсы саясатын іске 
асыру барысы туралы» 
тақырыбына семинар- 
кеңес өткізілді.

Семинар-кеңес Қостанай 
станциясындағы ЖПб, 
бағынысты бөліністері жеке 
құрамының және Қостанай 
облысы мемлекеттік қызмет 
істері және сыбайлас 
жемқорлыққа қарсы іс-
қимыл агенттігі департамент 
басшысының орынбасары 
Салыкбаев Ерлан 
Амандықұлының, Қостанай 
облысы мемлекеттік қызмет 
істері және сыбайлас 
жемқорлыққа қарсы іс-қимыл 
агенттігі департаментінің 
бас маманы Қадырбаев 
Жомарт Мұратбекұлының 

қатысуымен  өтті. 
Ерлан Амандықұлы өз 

баяндамасында сыбайлас 
жемқорлыққа қарсы қызметі 
бағыттарының бірі болып 
сыбайлас жемқорлық 
құқық бұзышылықтарының 
зардаптарымен күрес жүргізу 
емес, олардың уақтылы 
ескертуі мен алдын алуы, 
олар қоғамда сыбайлас 
жекмқорлық мәдениетін 
қалыптастыру және 
сыбайлас жемқорлық қатерін 
анықтауға бағытталған алдын 
алу шараларын өткізуді 
енгізуін атап өтті.  Сыбайлас 
жемқорлық және алдын алу 
қатері таусылған жағдайда, 
сыбайлас жемқорлық 
қызметі қылмыстық-
процессуалдық ықпал ету 
шараларын қабылдайды. 
Алдын алу қағидатына 
үлкен мән беру арқылы 
жауапкершілікке сыбайлас 
жемқорлық құқық бұзушылық 

жасаған лауазымды 
тұлғалардың мәртебесі мен 
дәрежесіне қарамастан 
шаралар қабылданады. 
Сондай-ақ, қылмыстық құқық 
бұзушылық  жасауға ықпал 
еткен жағдайларды жою 
жөніндегі ұсынымдарды 
қарастыруына және 2018 
жылы ЖПб қызметкерлеріне 
қатысты басқа да заң 
бұзушылықтарға ерекше мән 
беріп, сыбайлас жемқорлық 
құқық бұзушылықтар мен 
тәртіптік қылықтар жасағаны 
үшін жауапкершілік 
мысалдарын  келтірді.

Ерлан Амандықұлы 
Қостанай облысында 
лауазымды тұлғаларды, 
сыбайлас жемқорлық 
жасаған полицейлерді ұстау 
және арнайы операцияларды 
өткізу, фактілері жариялап, 
мысалдар келтірді.

ЖПб басшылығы 
ішкі істер органдарында 

сыбайлас жемқорлыққа қарсы 
қабылданатын шаралардың 
маңыздылығын, оның ішінде 
өз қатарында сыбайлас 
жемқорлық фактілерін 
анықтау және жолын кесу 
маңыздылығын атап өтті.

С е м и н а р - к е ң е с 
барысында жеке құрамға 
сыбайлас жемқорлық туралы 
фильм көрсетілді. Деректі 
фильмде полицейлермен 
жасалған сыбайлас 
жемқорлық қылмыстарын 
жасау фактілері, сондай-ақ, 
полиция қызметкерлерінің 
жазаға тартылуынан құтыла 
аламаушылығы, Қостанай 
облысындағы сыбайлас 
жемқорлық фактілері 
бойынша статистикалық 
деректері көрсетілді.

                                    
С.МУРЗАМАГАМБЕТОВА,

Қостанай ст. ЖПб 
бастығының орынбасары 

полиция подполковнигі                   

Мағыналы семинар-кеңес

Қай өңірлерде 
жасөспірімдер қылмысы 

өршіп тұр
ҚР Білім және ғылым министрлігі 

балалар мен жасөспірімдер қылмысы 
туралы санайғақтарды жариялады, деп 
хабарлайды ҚазАқпарат тілшісі. 

«Бүгінде кәмелет жасына толмаған 5 
мыңнан астам қазақстандық есепте тұр. 
Жасөспірімдер арасындағы қылмыс Алматыда 
- 33,5%, Қызылорда, Маңғыстау облыстары 
мен Астанада - 18%, Ақмола мен Ақтөбе 
облыстарында - 11%, Түркістан облысында 
- 7,8% көбейген. Арты өлімге ұласқан мектеп 
оқушыларының төбелесін, бірін-бірі кемсітуін 
бүкіл ел көрді. Бір ғана Ақтөбе облысында үш 
оқиға тіркелді, Шымкент колледжінің студент 
қыздары оқушы қыздарды тонағаны үшін 
ұсталды, Түркістан облысындағы балалар 
сыныптасын қатігездікпен сабаған. Өткен 
жылы бұл облыста 20 балалан ақша жинаған 
жасөспірім ұсталды, балалардың біреуі өзіне 
қол жұмсаған. Қарағандыда пиццериядағы 
орынға таласқан балалар төбелес шығарған», - 
деді Балалар құқығын қорғау бойынша ҚР Білім 
және ғылым министрінің кеңесшісі Раиса Шер 
ҚР БҒМ алқасының кеңейтілген отырысында. 

Оның айтуынша, 2018 жылы балаларға 
қатысты қылмыстар саны екі мыңнан асты. 
Түркістан (207), Ақтөбе (187), Солтүстік 
Қазақстан (59) облыстарында және Шымкент 
(2017 жылы - 122, 2018 жылы - 166), Астана 
(2017 жылы - 72, 2018 жылы - 84) қалаларында 
балаларға қатысты қылмыстың өршуі 
байқалады. 

«Өткен жылы Президент тапсырмасымен 
балалардың әл-ауқаты индексі жүргізілді. Ең 
төменгі индекстер Қостанай (0,60%), Ақмола 
(0,65%) және Алматы (0,68%) облыстарында 
тіркелген. Ал қауіпсіздік индексі жалпы 
Қазақстан бойынша 0,7 процентті көрсеткен», 
- деді кеңесші.

Министрлік келтірген деректерге сәйкес, 
бүгінде білім беру ұйымдарында екі мыңнан 
астам мектеп инспекторы мен 7 мыңнан астам 
психолог жұмыс істейді. Одан бөлек, 4 мыңға 
жуық әлеуметтік педагог бар. 

Естеріңізде болса, Президент Ішкі 
істер министрлігінің кезекті бір алқа 
отырысына қатысқанда: «Қазақстанға 
заңсыз келген шетел азаматтарын 
шығару мен оларға қатысты қатаң 
шара қолданудың тетігі жасалуы тиіс. 
Біздің азаматтарымыздың мүдделері 
алғашқы орында тұрады. Әлемнің 
көптеген елдері заңсыз көші-қонға 
қатысты қатаң шараларды қолға 
алуда, солардан үйрену керек», – деген 
болатын. 

Елбасы көші-қон полициясының 
алдында үлкен міндеттер тұрғанын, 
әсіресе, ішкі көші-қон мәселесін естен 
шығармауды еске салған. Қазақстан 
Республикасының миграциялық 
саясатының тұжырымдамасы жасалған. 
Ол бір мезгілде сыртқы және ішкі 
миграцияны реттеуге арналған. Мұндай 
саясат мемлекеттің белгілі бір аймақтағы 
мигранттар қозғалысының ағымы мен 
құрамына ықпал ете отырып, халықтың 
саны мен құрамын сақтап қалуға немесе 
өзгертуге бағытталады. Оның басты 
мақсаты – экономиканың және халықтың 
тиімді дамуын қамтамасыз ету, жергілікті 
тұрғындарды дұрыс орналастыру, оның 
сапалық құрамын жақсарту, аймақтардың 

бірдей дамуын қамту, өмір жағдайындағы 
әлеуметтік-экономикалық алшақтықты 
теңестіру. 

Елімізде шетелдік жұмыс күшінің біраз 
бөлігін заңсыз мигранттар толықтырып 
отырғаны жасырын емес. Түркия, Қытай, 
Ресей, Ұлыбритания, Үндістан, Ауғанстан 
азаматтарының құқық бұзу фактілері 
жиі тіркелетіні де түйткілді мәселеге 
айналған. Олардың арасында маусымдық 
жұмыстарда істейтін, біліктілігі төмен 
адамдар да бар. Аталған мемлекеттердің 
үлесіне жұмыс күшінің 60-70 пайызы 
тиесілі. 2016 жылы Ресейден Қазақстанға 
– 63,7 мың, Өзбекстаннан 53,9 мың адам 
қоныс аударған екен. 

Шет елдерден ағылған жұмысшылар 
мемлекеттегі жұмыссыздық көрсеткішін 
арттырады. Бір жағынан қазіргі 
технологиялық революция жұмыс күшіне 
деген қажеттілікті қысқартады. Соның 
салдарынан ел ішіндегі тұрақсыздық 
ахуалы күшейе түседі. 

Еңбек және халықты әлеуметтік 
қорғау министрлігінің хабарлауынша, 
2019 жылы қазақстандықтардың оңтүстік 
өңірлерден солтүстікке ерікті түрде қоныс 
аударуына 1 миллиард теңгеден астам 
қаржы бөлінеді. Биыл осы мақсатта 7771 
адамға квота белгіленіпті. Бұл керемет 

жаңалық! «Көшуге кеткен шығындарды 
өтеуге, тұрғын үйді жалға алуға және 
коммуналдық қызметтерді төлеуге 
1,076 миллиард теңге бөлінді», – дейді 
министрлік өкілдері. 2103 оралманға 
Қазақстанға көшуге рұқсат беріліп, оған 
бюджеттен 597 миллион теңге бөлінетіндігі 
де – жағымды жаңалық. 2018 жылдың 
қорытындысы бойынша 4870 адам көшіп 
келді. Оңтүстік өңірлердің біраз тұрғыны 
– 1,6 мың адам Павлодар облысына 
қоныс аударыпты. Солтүстік Қазақстанға 
– 1,3 мың адам, Шығыс Қазақстанға – 947 
адам, Қостанай облысына 927 адам көшіп 
келген. Оларды көшіруге 1,4 миллиард 
теңге бөлініпті. 

Мемлекет басшысы Қазақстанның 
барлық аймағын тең дәрежеде дамыту 
үшін қажетті жағдайдың бәрін жасап 
жатыр. Сондықтан оңтүстіктегі біздің 
ағайын осы бір мүмкіндікті оңтайлы түрде 
пайдаланып қалуы керек. Жұрт жұмыс, 
жайлы жер іздеп әлемді шарлап жүрген 
жоқ па? Оған қарағанда, бұл – өзіміздің 
атақонысымыз, туған өлкеміз емес пе?! 
Қамдан, қапы қалма! 

Нұртөре ЖҮСІП
(www.aikyn.kz , 30.01.2019 ж.)

Қазақстан ақпарат 
және коммуникациялар 
министрлігі іс-шараларға 
журналистерді қатыстыру 
ережесін күшейтуді 
ұсынғандығы бүгінде 
баршаға мәлім болар деген 
ойдамыз.

Нормативтік құқықтық 
актілер электрондық базасында 
13 ақпанда жарияланған бұйрық 
жобасында министрліктің 2013 
жылғы 21 маусымдағы № 138 
бұйрығына бірқатар толықтыру 
енгізу қарастырылған.

Құжат жобасы бойынша, іс-
шарадан хабар дайындайтын 
журналист аккредитация 
беруші мекемеге жеке бас 
куәлігінің көшірмесін тапсырып, 
мекеменің ішкі тәртібін 
сақтауға және модератор 
белгілеген регламенттің 
сақталуына жазбаша келісім 
беруі және журналист пен БАҚ 
арасындағы келісім-шарттық 
қарым-қатынастың барын 
растайтын құжат көшірмесін 
ұсынуы тиіс.

Егер журналисте осы 

құжаттар жетіспеген жағдайда 
немесе өтiнiштiң мазмұны 
талаптарға сәйкес болмаса, 
сонымен бірге жиын, 
отырыстар мен басқа да іс-
шаралар өтетін ғимаратта 
журналистерді орналастыру 
мүмкіндігі болмаған жағдайда 
мекеме журналисті тіркеуден 
бас тартуы мүмкін екені 
айтылған.

Құжат жобасында тіркеген 
органның ішкі тәртібін және 
модератор регламентін бұзған 
журналисті тіркеуден айыру 
туралы шешім қабылдануы 
мүмкін деп жазылған.

Қолданыстағы БАҚ туралы 
заңда журналисті тіркеуден 
айыруға «аккредиттеу 
ережелерiн бұзғаны не өзiн 
аккредиттеген мемлекеттiк 
органдардың, қоғамдық 
бiрлестiктер мен ұйымдардың 
ар-намысы мен қадiр-қасиетiне 
нұқсан келтiретiн, шындыққа 
сәйкес келмейтiн мәлiметтердi 
таратуы» негіз болатыны 
көрсетілген.

Қазақстан ақпарат және 
коммуникациялар министрлігі 

бұйрық жобасын 27 ақпанға 
дейін талқылау үшін қоғам 
назарына ұсынған.

Осы мәселе бойынша 
бірқатар ұсыныстар мен 
пікірлер айтылып жатқандығын 
біз де (ред. )оқырмандарымызға 
құлаққағыс етсек дейміз.

Осы орайда ҚР Ақпарат және 
коммуникациялар министрі 
Дәурен Абаев журналистерді 
аккредитациядан өткізу және 
тақырып бойынша сұрақ қою 
мәселесіне қатысты пікір 
білдіргендігін де айта кеткен жөн 
болар. Министрдің айтуынша, 
журналист нақты бір маманның 
құзіретіне жататын кез келген 
сұрақты қоюға құқылы. Бірақ іс-
шара басқа тақырып бойынша 
өтуі мүмкін. Ал модератор сол 
тақырып бойынша сұрақ қоюға 
талап етеді. 

«Енді модератор алдын 
ала тақырыпты жариялап, 
тек соған қатысты сұрақ 
қоюға өтініш жасай алады. 
Онда тұрған ештеңе жоқ деп 
ойлаймын. Бірақ іс-шарадан 
кейін маман, я болмаса 
шенеунік өз құзіретіне жататын 

кез келген сұраққа жауап беруге 
міндетті. Ол үшін журналистің 
аккредитациясын ешкім алып 
қоймайды. Аккредитация 
туралы ережелерде ыңғайсыз 
сұрақтарға қатысты ештеңе 
жазылмаған», - деді Д.Абаев 
журналистерге берген 
сұxбатында. 

Оның сөзіне қарағанда, 
ережеде ыңғайсыз сұрақтарға 
қатысты ештеңе жазылмаса 
да, модератордың тәртібі 
сақталмаған жағдайда 
журналисті аккредитациядан 
айыру мәселесі бар. «Біз оны 
алып тастайтын шығармыз. 
Сосын аккредитациядан 
өткен журналистердің санына 
қатысты бір мәселе бар. 
Біз барлық редакцияларды 
қамтуға тырысамыз. Бірақ кей 
басылымдар 5-7 журналисті 
аккредитацияға жібереді. 
Содан орын жетпей жатады. 
Ол жағын да қарастыратын 
боламыз. Аккредитация үшін 
журналистің келісімшартын 
көрсету міндетін де алып 
тастаймыз», - деп атап көрсетті 
Д.Абаев.

Бұл – сенің атақонысың!

Қоғам назарына ұсынды...

Мемлекет басшысы Нұрсұлтан 
Назарбаевтың  «Қазақстан – 
2030» стратегиясында «Қазақстан 
азаматтарының денсаулығы, білімі 
мән әл ауқаты» тармағында, «…
азаматтарымыздың өз өмірінің аяғына 
дейін сай болуы және оларды қоршаған 
табиғи ортаның таза болуы үшін» 
азаматтарымызды салауатты өмір 
салтына әзірлеу қажеттілігі көрсетілген 
еді. 

Бүгінгі таңда егеменді елімізде 
осы бағытта жан-жақты дамыған, 
денсаулығы мықты, салауатты өмір 
салтын ұстанған ұрпақтарымызды, яғни 
болашақ жастарымызды тәрбиелеуге 
басты талап қойылған. Елбасымыз жыл 
сайын Жолдауында жастардың біліміне, 
спортпен шұғылдануына ерекше көңіл 
бөліп, 2019 жылды ресми Жастар жылы 
деп жариялады. 

Қазақстан Республикасы ІІМ 
Шырақбек Қабылбаев атындағы Қостанай 
академиясының бастығы полиция 
генерал-майоры Мирлан Ахмедияұлы 
Қызылов оқу ордасында білім алып жатқан 
курсанттарға білім, ғылым салаларына, 
спорттың әр түрлерімен шұғылдануына 

жан-жақты қолдау көрсетуде. Осыған орай, 
дәстүрге айналған «Денсаулық - 2019» 
спартакиадасы жыл сайын Академияның 
жеке құрамының арасында өткізіледі. 
Академияның жеке құрамынан құрылған 
сегіз команда: «Арлан», «Заңгер», 
«Динамо», «Ғалымдар», «Арыстан», 
«Жауынгер», «Құлагер», «Барс» спорттың 
бес түрінен,  волейбол, үстел  үсті теннисі, 
футбол, дойбы, оқ ату спорт түрлерінен 
жарысты. 

«Денсаулық - 2019» спартакиадасының 
бірінші күні шыдамдылыққа тәрбиелейтін 
спорт түрі – волейболдан басталып, 
командалық ойын түрі футболмен 
аяқталды. Бір қызығы, Академияның жеке 
құрамының көрермендері курсанттар 
болды. Екі жеті бойы өткізілген «Денсаулық-
2019» спартакиадасы курсанттардың 
спортқа деген қызығушылығын арттырды. 
Әр спорттың түрі бойынша командалар 
нәтижелерін біліп отырды. Осылайша, 
«Денсаулық -2019» спартакиадасы өз 
мәресіне жетіп, төрешілердің шешімі 
бойынша командалар жүлделі орындарға 
ие болды. Жүлделі орындар иеленген 
командаларды Академия бастығы полиция 
генерал-майоры Мирлан Қызылов: 
«Сіздерді жеңістеріңізбен құттықтаймын. 

Сіздерге қарап жастар бой түзейді, 
спортпен шұғылданып, жетістіктеріңізді 
көріп, білім мен спортты бірге алып жүруге 
талпынады. Бүгінгі курсант - ертеңгі біздің 
болашағымыз! Сіздерге отбасыларыңызға 
амандық, біліммен спортта жаңа жетістіктер 
тілеймін!», - деді.

Спартакиада қорытындысында1-
орынды Арлан командасы, 2-орынды 
Динамо командасы, 3-орынды Арыстан 
командасы иеленді.

Сонымен қатар командалардың 
ішінде спорттың әр түрі бойынша ең 
үздік спортшы атанған да қызметкерлер 
болды. Командалар мен қызметкерлер 
грамоталармен, кубоктармен және 
сыйлықтармен марапатталды.

Спорттың адам өмірінде алатын орны 
зор. Біздің ата-бабаларымыз «тәні саудың 
– жаны сау» - деп бекер айтпаған. Еліміздің 
болашағы - бүгінгі жастар. Сондықтан 
олардың болашақта дені сау азамат болып 
өсуі, біздер  үшін маңызды.

О. УАҚПАЕВА,
ҚР ІІМ Ш.Қабылбаев атындағы 

Қостанай академиясының
баспасөз қызметінің хатшысы

«Денсаулық - 2019» спартакиадасы өз мәресіне жетті Жұмыскерлермен кездесті 
2019 жылғы 7-8 ақпанда Қостанай  жол 

бөлімшесі «ҚТЖ» «ҰК» АҚ-ның жедел-
өкім бере алатын бөлімінде теміржол 
жұмыскерлерімен жұмыс кездесу өткізілді. 
Оған барлығы 40 жұмыскер қатысты.

Жұмыс кездесуіне Қостанай 
станциясындағы ЖПб Криминалдық полиция 
бөлімшесінің бастығы полиция майоры 
Есергепов Ринат Саматұлы, «ҚТЖ» «ҰК» АҚ-
ның өкілдері, Қостанай облысы әкімдігінің дін 
істері жөніндегі басқармасының бас маманы 
Абишев Нұрсұлтан Мырзахметұлы қатысты.

Аталмыш басқосу барысында Қостанай 
облысы әкімдігінің дін істері жөніндегі 
басқармасының бас маманы Абишев 
Нұрсұлтан Мырзахметұлы радикалды дін 
ағымдарының идеологиясы, Қазақстан 
Республикасының ұлттық қауіпсіздігі мен 
мемлекеттік құрылымына төнетін қаупі мен 
қатері, деструктивті дін ағымдарының қызметі 
жөнінде айтып берді.

Нұрсұлтан Мырзахметұлы дін экстремизмін 
болдырмау, ұлтаралық, рулық, топтық араздық 
туғызбау, сондай-ақ, станция жұмыскерлеріне 
және олардың туыстарына әлеуметтік 
желілерде дәстүрлі емес дін ағымдары туралы 
айтып, түсіндіріп отыруға  ерекше көңіл бөлу 
қажеттігін атап өтті.

Қостанай ст. ІІЖб 
Мемлекеттік тіл және ақпарат тобы


